
Fis er skemmtilegur valkostur fyrir þau sem vilja fljúga, en stefna ekki á fullt flugnám. 

Námið er einfaldara, styttra og ódýrara en einkaflugmannsnám. Á móti kemur að fisflug er takmarkað 
við góð veðurskilyrð og er ekki undanfari atvinnuflugnáms. 

Réttindi á fis eru gefin út samkvæmt þjóðarreglum.

Fis (kallast á ensku microlight eða ultralight) eru létt loftför með allt að 2 sætum. Þau skiptast í 
nokkra flokka, svo sem vélfis og svifdreka / paragliders.

Til að hefja námið þarftu að skrá þig í fisfélag. 

Fisfélög sem hafa heimild frá Samgöngustofu halda bókleg námskeið og sjá um verklega þjálfun fyrir 
fisflugmenn.

Í grunnnáminu er bæði bókleg og verkleg kennsla. Í því felst m.a. nám um:

•	 öryggisatriði

•	 lög og reglur

•	 afkastagetu loftfara og áætlanagerð

•	 mannlega þætti (human factors)

•	 veðurfræði

•	 leiðsögu

•	 fjarskipti

Í upphafi verklegrar þjálfunar er flogið  með kennara. Þegar tilskilinni færni er náð heldur nemandi áfram 
í einflugi undir leiðsögn kennara. Að lokinni þjálfun er tekið færnipróf með prófdómara og í framhaldi af 
því öðlast viðkomandi réttindi sem fisflugmaður. 

